
1. 
PRESENTACIÓN DA UNIDADE
Título

Somos seres vivos

Descrición da unidade

Iníciase o segundo trimestre do curso, dedicado ao estudo do ser humano. Nesta unidade, estúdanse: 

•  As características do ser humano como animal vertebrado. 

•  Os trazos específicos que nos fan distintos doutros animais. 

•  A estrutura interna do noso corpo. 

•  Os cambios que se producen ao longo da vida humana. 

A unidade péchase con dúas tarefas. Unha, sobre o crecemento na etapa infantil. E outra, relacionada coa visión da figura humana na arte ao longo dos tempos.  

A través das diferentes actividades propostas na unidade, preténdese que os alumnos e as alumnas adquiran os coñecementos seguintes:
•  A clasificación dos seres humanos como seres vivos.

•  As características que nos diferencian doutros animais.

•  Os órganos, aparatos e sistemas implicados en cada unha das funcións vitais.

•  As etapas da vida dunha persoa.

•  As diferentes formas de representación da figura humana na arte.

Temporalización:

Xaneiro:                              Febreiro:                                               

2. 
OBXECTIVOS DIDÁCTICOS

•  Clasificar o ser humano como ser vivo e identificar as características que o asemellan e diferencian doutros animais.

•  Coñecer o funcionamento do corpo humano identificando os órganos, aparatos e sistemas que levan a cabo as funcións vitais.

•  Adquirir unha idea dos cambios que se producen en cada unha das etapas da vida.

•  Desenvolver pautas de respecto cara ao propio corpo, cara ás diferenzas corporais e cara ás persoas en calquera etapa das súas vidas.

•  Coñecer e utilizar elementos e estratexias matemáticas, e TIC para resolver problemas sobre animais.

•  Comprender informacións e adquirir vocabulario sobre a morfoloxía humana para expresar coñecementos de forma oral e escrita.

3. 
CONTIDOS DA UNIDADE - CRITERIOS DE AVALIACIÓN - ESTÁNDARES DE APRENDIZAXE AVALIABLES

	Contidos
	Criterios de avaliación
	Estándares de aprendizaxe avaliables

	
	
	

	•  Características xerais do ser humano: tipo de alimentación, estrutura interna, tipo de reprodución...
•  Nomes e características das partes externas do corpo.
•  Características diferenciais do ser humano. Accións e vantaxes asociadas a elas.
•  O cerebro humano e as súas funcións intelectivas, sensoriais, afectivas...
•  As funcións vitais do ser humano: nutrición, relación e reprodución. Principais aparatos e sistemas implicados na realización das funcións vitais.
•  A función de nutrición. Aparatos dixestivo, circulatorio, respiratorio e excretor. 
•  A función de relación. Interrelacións básicas entre os órganos dos sentidos, o cerebro e os nervios, e o aparato locomotor. 
•  A función de reprodución e as diferenzas entre mulleres e homes.
•  As etapas da vida dunha persoa. Intervalos de idades e características básicas de cada unha delas.
•  Interpretación de informacións en diferentes soportes: en láminas anatómicas, imaxes e debuxos.
•  Interpretación de táboas de datos numéricos. Resolución de problemas usando datos.
•  Algunhas manifestacións artísticas que recrean a figura humana.
•  Interpretación de láminas e debuxos de aparatos do corpo humano.
	  1.  Identificar, nomear e describir as características xerais do ser humano e os trazos exclusivos da especie.
	  1.1.  Identifica, nomea e explica os trazos característicos dos humanos atendendo a criterios de alimentación, desenvolvemento embrionario e medio nos que vivimos.
  1.2.  Describe as características diferenciadoras da especie humana. Comprende e explica tarefas que podemos realizar grazas aos nosos trazos diferenciais.
  1.3.  Recoñece o cerebro como un órgano singular e enumera e explica algunhas das funcións asociadas a el.

	
	  2.  Identificar e nomear os aparatos implicados nas distintas funcións vitais así como as tarefas xerais que realizan cada un deles.
	  2.1.  Nomea os aparatos do corpo humano, describe as tarefas que realizan e asóciaos ás funcións vitais de nutrición, relación e reprodución. 
  2.2.  Identifica e nomea os principais órganos que forman os distintos aparatos. 

	
	  3.  Coñecer as etapas da vida dunha persoa e algunhas características básicas de cada unha delas.
	  3.1.  Ordena cronoloxicamente as etapas da vida dunha persoa e asígnalles as súas características.

	
	  4.  Coñecer e valorar manifestacións artísticas nas que se recrea a figura humana.
	  4.1.  Coñece e aprecia distintas manifestacións artísticas cuxo tema central é a figura humana.

	
	  5.  Desenvolver a curiosidade por coñecer o funcionamento do propio corpo e sentar as bases para aceptarse e aceptar os demais, incorporando as semellanzas e diferenzas entre as persoas como feitos naturais.
	  5.1.  Mostra curiosidade por coñecer o funcionamento do seu propio corpo: investigando, participando en tarefas de grupo, formulando as súas dúbidas e buscando informacións en distintos soportes.
  5.2.  Manifesta respecto e aceptación ante as diferenzas corporais.

	
	  6.  Comprender informacións, e adquirir vocabulario sobre a morfoloxía humana, expresar coñecementos e opinións de forma oral e escrita, e mostrar interese pola lectura de textos sobre o ser humano.
	  6.1.  Comprende informacións, adquire vocabulario sobre a morfoloxía humana, expresa coñecementos e opinións de forma oral e escrita, e mostra interese pola lectura de textos sobre o ser humano.

	
	  7.  Coñecer e aplicar elementos, e estratexias matemáticos para confeccionar e interpretar táboas de datos sobre cambios na estatura e na masa corporal.
	  7.1.  Coñece e aplica elementos, operacións e estratexias matemáticos para confeccionar e interpretar táboas de datos sobre cambios na estatura e na masa corporal.

	
	  8.  Coñecer e usar de forma responsable as TIC, usar estratexias para tratar a información, convertela en coñecemento propio e aplicala a distintos contextos, e participar de forma activa no propio proceso de aprendizaxe.
	  8.1.  Obtén e organiza información, traballa co esquema da unidade, e utiliza os recursos dixitais con interese e responsabilidade.

	
	  9.  Mostrar iniciativa e perseveranza á hora de afrontar os problemas e de defender opinións, e desenvolver actitudes de respecto e colaboración á hora de traballar en grupo.
	  9.1.  Mostra unha actitude emprendedora, acepta os erros ao autoavaliarse, persevera nas tarefas de recuperación, e participa activamente nos exercicios de aprendizaxe cooperativa.


4.  SELECCIÓN DE EVIDENCIAS PARA O PORTFOLIO 

Os estándares de aprendizaxe mostran o grao de consecución dos criterios de avaliación desde a propia descrición e concreción do criterio. Para facilitar o seguimento do desenvolvemento de cada estándar buscaremos evidencias dos alumnos que mostren a súa evolución en cada un deles.

No anexo de avaliación proponse un portfolio de evidencias para os estándares de aprendizaxe. O cadro seguinte suxire unha selección dalgunhas destas posibles evidencias. Os docentes poderán substituílas por outras que consideren máis relevantes para o desenvolvemento do seu grupo.

Libro do alumno (A) / Proposta didáctica (PD) / Recursos fotocopiables (RF)

	Estándares de aprendizaxe avaliables
	Selección de evidencias para o portfolio

	
	

	  1.1.  Identifica, nomea e explica os trazos característicos dos humanos atendendo a criterios de alimentación, desenvolvemento embrionario e medio nos que vivimos.
	•  Actividade do A, que traballa coa imaxe, para facer unha táboa coas semellanzas e diferenzas do ser humano con outros animais e coas plantas. 

	  1.2.  Describe as características diferenciadoras da especie humana. Comprende e explica tarefas que podemos realizar grazas aos nosos trazos diferenciais.
	•  Ficha de reforzo (actividade 6) dos RF para engadir a un esquema as características que diferencian o ser humano doutros animais.
•  Actividade do A, que traballa coa imaxe, para enumerar as características do ser humano que permiten que poida tocar un instrumento musical.

	  1.3.  Recoñece o cerebro como un órgano singular e enumera e explica algunhas das funcións asociadas a el.
	•  Actividade de ampliación da PD para describir as diferenzas que ten o cerebro humano con respecto ao doutros animais.

	  2.1.  Nomea os aparatos do corpo humano, describe as tarefas que realizan e asóciaos ás funcións vitais de nutrición, relación e reprodución. 
	•  Ficha de reforzo (actividade 2) dos RF para relacionar a ilustración de determinados aparatos coa descrición da función que desempeñan.
•  Ficha de ampliación (actividade 4) dos RF para sinalar os aparatos, órganos e sistemas que interveñen en cada unha das funcións vitais.

	  2.2.  Identifica e nomea os principais órganos que forman os distintos aparatos. 
	•  Actividade do A para facer unha táboa cos principais órganos de cada aparato.

	  3.1.  Ordena cronoloxicamente as etapas da vida dunha persoa e asígnalles as súas características.
	•  Actividade do A para elaborar unha táboa cos nomes das etapas da vida, as idades e os principais cambios que suceden nelas.

	  4.1.  Coñece e aprecia distintas manifestacións artísticas cuxo tema central é a figura humana.
	•  Actividades da tarefa do A para responder cuestións sobre algunhas formas de representación artística da figura humana.

	  5.1.  Mostra curiosidade por coñecer o funcionamento do seu propio corpo: investigando, participando en tarefas de grupo, formulando as súas dúbidas e buscando informacións en distintos soportes.
	. Actividade do A para elaborar un gráfico coas propias medidas de altura nos distintos anos.

	  5.2.  Manifesta respecto e aceptación ante as diferenzas corporais.
	•  Actividade do A para explicar por que é bo respectar a todas as persoas aínda que sexan diferentes.

	  6.1.  Comprende informacións, adquire vocabulario sobre a morfoloxía humana, expresa coñecementos e opinións de forma oral e escrita, e mostra interese pola lectura de textos sobre o ser humano.
	•  Actividades do A para traballar coa lectura inicial.
•  Actividade do A, que traballa coa imaxe, para describir persoas en diferentes etapas da vida.

	  7.1.  Coñece e aplica elementos, operacións e estratexias matemáticos para confeccionar e interpretar táboas de datos sobre cambios na estatura e na masa corporal.
	•  Actividade do A para calcular canto medrou a protagonista da lectura a partir dos datos do texto e do gráfico asociado.

	  8.1.  Obtén e organiza información, traballa co esquema da unidade, e utiliza os recursos dixitais con interese e responsabilidade.
	•  Actividade do A para completar o esquema completo da unidade.

	  9.1.  Mostra unha actitude emprendedora, acepta os erros ao autoavaliarse, persevera nas tarefas de recuperación, e participa activamente nos exercicios de aprendizaxe cooperativa.
	•  Actividade do anexo de avaliación de avaliación de actitudes.


5. 
COMPETENCIAS: DESCRITORES E DESEMPEÑOS
	Competencia
	Descritor
	Desempeño

	
	
	

	Comunicación lingüística 

	Expresar oralmente, de xeito ordenado e claro, calquera tipo de información.
	Explica oralmente por que hai que respectar a todas as persoas.

	
	Plan lector: Gozar coa lectura.
	Le a lectura inicial e os textos recomendados no plan lector.

	Competencia matemática e competencias básicas en ciencia e tecnoloxía
	Xerar criterios persoais sobre a visión social da estética do corpo humano fronte ao seu coidado saudable.
	Opina sobre a representación da figura humana en distintas obras de arte.

	Competencia dixital
	Empregar distintas fontes para a busca de información.
	Busca información en medios informáticos para rotular os órganos do aparato dixestivo nun debuxo.

	Aprender a aprender
	Seguir os pasos establecidos e tomar decisións sobre os pasos seguintes en función dos resultados intermedios.
	Optimiza o tempo dedicado a cada tarefa como medida para mellorar a súa aprendizaxe.

	
	Intelixencias múltiples: Desenvolver as distintas intelixencias múltiples.
	Representa, con sentido artístico, unha persoa que coñece, promovendo o desenvolvemento da súa intelixencia espacial, principalmente.

	Competencias sociais e cívicas
	Recoñecer riqueza na diversidade de opinións e ideas.
	Valora os gustos artísticos dos seus compañeiros sobre a forma de representación da figura humana.

	
	Educación en valores: Aprender a comportarse desde o coñecemento dos distintos valores.
	Respecta as diferenzas corporais das persoas en calquera etapa das súas vidas.

	Sentido de iniciativa e espírito emprendedor
	Ser constante no traballo superando as dificultades.
	Realiza as actividades propostas incluíndo as de maior dificultade.

	Conciencia e expresións culturais
	Valorar a interculturalidade como unha fonte de riqueza persoal e cultural.
	Pon exemplos do enriquecemento que se produce cando as persoas de diferentes culturas comparten experiencias.


6. 
TAREFAS

Libro do alumno (A) / Proposta didáctica (PD) / Recursos fotocopiables (RF) / Libro dixital (LD)

Tarefa 1: Lemos «De viaxe polo estranxeiro» e traballamos co texto e coa imaxe inicial

•  Coñecemos as suxestións xerais da unidade, as ideas previas, as dificultades de aprendizaxe e o procedemento de traballo proposto, coa PD.

•  Coñecemos as suxestións metodolóxicas do inicio da unidade coa PD e introducimos o tema que se vai tratar a partir dunha reflexión sobre a diversidade de idiomas, de culturas, de ambientes..., tal e como propón a PD.

•  Lemos a lectura co A, de forma cooperativa, utilizando a metodoloxía de lectura compartida, e realizamos as actividades do A e do LD.

•  Observamos a imaxe co A e realizamos as actividades do A e do LD.

•  Expoñemos, de forma breve, o esquema completo da unidade do LD.

•  Realizamos a actividade «Recorda o que sabes sobre os seres humanos» do LD.

Tarefa 2: Definimos que tipos de seres vivos somos

•  Coñecemos as suxestións metodolóxicas da PD.

•  Visualizamos o vídeo «Parecémonos a outros animais?» do LD e clasificamos o ser humano utilizando as características dos animais que aprendemos en unidades anteriores, co A e cos recursos dixitais do LD.

•  Traballamos coa imaxe do A e do LD para identificar semellanzas e diferenzas coas plantas e cos animais.

•  Visualizamos o vídeo (aprende a observar) do LD e traballamos coa imaxe do A e do LD, de forma cooperativa, para indicar as diferenzas entre o ser humano e o chimpancé.

•  Realizamos as actividades asociadas (A, LD, PD e RF) e o proxecto para investigar sobre os primates e as características que teñen en común cos seres humanos.

Tarefa 3: Diferenciamos o ser humano doutros animais
•  Coñecemos as suxestións metodolóxicas da PD.

•  Expoñemos as características diferenciadoras do ser humano co A e coas presentacións dixitais do LD.

•  Traballamos coas imaxes do A e do LD, e realizamos as actividades vinculadas a este contido dos diferentes recursos (A, LD, PD e RF).

•  Facemos o proxecto para investigar sobre o encéfalo proposto na PD.

Tarefa 4: Coñecemos o funcionamento do noso corpo

•  Coñecemos as suxestións metodolóxicas da PD e explicamos algunhas actividades relacionadas coa área de Educación Física para facer unha listaxe de accións que realiza o aparato locomotor.

•  Enumeramos e definimos a función dos aparatos e órganos implicados en cada función vital, co A, co material dixital do LD, e cos murais e láminas do corpo humano.

•  Facemos unha listaxe de accións que realiza o aparato locomotor desde o punto de vista da área de Educación Física.

•  Realizamos as actividades asociadas do A, do LD, da PD e dos RF.

•  Pintamos un mural con siluetas do corpo humano onde se colocan os nomes das partes do corpo nomeadas nesta tarefa e na anterior, tal e como se propón na PD. 

Tarefa 5: Distinguimos as diferentes etapas da vida do ser humano.

•  Coñecemos as suxestións metodolóxicas da PD.

•  Nomeamos e describimos cada unha das etapas da vida do ser humano, co A e cos recursos dixitais do LD.

•  Realizamos as actividades vinculadas a este contido dos diferentes recursos (A, LD, PD e RF).

•  Investigamos sobre a dentadura de leite, tal e como se propón no proxecto para investigar da PD. 

•  Facemos o obradoiro de ciencias «Facemos un álbum de fotos dos avós» dos RF. 

Tarefa 6: Descubrimos como medramos
•  Lemos o texto e vemos a información contida na ilustración asociada co A.

•  Realizamos a actividades do A e do LD, e a gráfica cos datos propios proposta na actividade do A. 

•  Calculamos as medidas de alturas e de pesos dos nenos da clase, e obtemos conclusións do estudo realizado, tal e como propón a PD.

Tarefa 7: Valoramos a representación da figura humana na arte
•  Lemos o texto e observamos as imaxes co A.

•  Realizamos as actividades do A de forma cooperativa, utilizando a metodoloxía de mesa redonda.

•  Facemos o obradoiro de ciencias sobre as proporcións da figura humana dos RF.

•  Visitamos algunha pinacoteca ou museo próximo, tal e como se propón na PD.

Tarefa 8: Repasamos a unidade
•  Coñecemos as suxestións metodolóxicas do repaso da unidade coa PD.

•  Resumimos a información obtida nas diferentes tarefas, proxectos e obradoiros de ciencia.

•  Lemos o resumo da unidade do LD.

•  Realizamos as actividades de repaso da unidade do A e do LD.

•  Recompilamos as actividades para o portfolio do alumno.

7. 
ESTRATEXIAS METODOLÓXICAS
No desenvolvemento das tarefas empréganse diversas estratexias metodolóxicas:

•  Exposición do profesor empregando diferentes soportes e materiais. Antes de comezar, é conveniente coñecer as ideas previas, as dificultades da aprendizaxe e o procedemento de traballo, e anticipar as tarefas previas.

•  Traballo reflexivo individual no desenvolvemento das actividades individuais, proxectos para traballar coa información e traballar a expresión oral, e obradoiros de ciencias.

•  Utilización de liñas de tempo para representar a vida humana coas súas etapas e características, e escalas para representar as estaturas.

•  Traballo en grupo, en equipo ou de forma cooperativa, no desenvolvemento de actividades, visitas e proxectos: agrupar os alumnos en grupos de 3 ou 4 alumnos e utilizar as estruturas de cooperativo suxeridas na guía do profesor para traballar os principios de definición de obxectivo grupal, interdependencia positiva e interacción cara a cara. Recoméndase a aprendizaxe cooperativa aplicando as metodoloxías de lectura compartida, cabezas numeradas, mesa redonda, parellas que comparten e lapis ao centro. 

•  Posta en común en gran grupo: despois do traballo individual ou grupal, e do repaso da unidade.

8. 
RECURSOS

Os seguintes materiais de apoio poden reforzar e ampliar o estudo dos contidos da área de Ciencias da Natureza:

•  Recursos fotocopiables da proposta didáctica, con actividades de reforzo, ampliación, obradoiros de ciencia e avaliación.

•  Cadernos complementarios ao libro do alumno. 

•  Os materiais dixitais asociados á unidade.

•  Láminas do corpo humano, con distintos aparatos.

•  Imaxes de pinturas e esculturas que teñen como tema a figura humana.

•  Fita métrica para coñecer a estatura.

•  Fotografías de persoas en distintas etapas das súas vidas.

•  Fotografías de nenos e nenas de diferentes etnias.

Recursos dixitais
•  Libro dixital: Os alumnos poderán reforzar ou ampliar os contidos estudados utilizando os recursos dixitais dispoñibles.

•  CD que acompaña a proposta didáctica, cos recursos fotocopiables.

•  Enlaces web: http://anayaeducacion.com e http://leerenelaula.com/planlector/
9. 
FERRAMENTAS DE AVALIACIÓN

•  Proba de avaliación da unidade (nos recursos fotocopiables da unidade e no libro dixital).

•  Rexistro de avaliación (no anexo de avaliación).

•  Outros recursos: rúbrica, diana, etc. (no anexo de avaliación).

10.  MEDIDAS PARA A INCLUSIÓN E ATENCIÓN Á DIVERSIDADE

•  Que dificultades e potencialidades prevexo no grupo durante o desenvolvemento da unidade?

•  Como vou minimizar as dificultades?

•  Que necesidades individuais prevexo no desenvolvemento da unidade?

•  Que recursos e estratexias manexarei para atender as necesidades individuais?

11.  AUTOAVALIACIÓN DO PROFESORADO
•  Que porcentaxe de alumnos alcanzaron os obxectivos de aprendizaxe da unidade?

•  Que é o que mellor funcionou nesta unidade?

•  Que cambiaría no desenvolvemento da unidade o próximo curso? Por que?

